
************************ 
 يوه  آکاشوانی  جموں  ہے  نصرت تے  ظفر  اقبال  تيں  خبر  سنُو۔ 

******************** 
HEADLINES 

۔وزير  اعلی عمر  عبدالله  نے  کہيو  ہے  جے  حکومت  نے  جموں  کشمير  غا  پسمانده   ١
علاقاں  مانہہ  موبائل  ٹاور  واسطے  زمين  غی منظوری  دے  دتی  ہے  اس  قدم  توں  دور  

دراز  سرحدی  علاقاں  مانہہ  ره  رہيا  لوکاں  توڑی  قابل  اعتماد،  رابطو  م  بدهان  مانہہ    
 مدد  لبے  غی۔ 

  62عدالتی  افسراں  غی  ريٹائرمنٹ  غی  عمر بدها  غے ۔  جموں  کشمير  حکومت  نے  ٢
 سال  کردتی  ہے۔ 

۔  چيف  پرنسپل  مردم  شماری  افسر  جموں  کشمير  غو  کہنو  ہے  کہ  جموں  کشمير   ٣
لداک  مردم  شماری  مہم  ايک مانہہ  غی  طويل  مشق  غے  بعد  برف  باری  آلا  علاقاں   

 مانہہ  مکمل  ہوگئی  ہے۔ 
۔  جموں  کشمير  پوليس  نے  پاکستان  غی  حمايت  يافتہ  ڈرون  ٹہان  غا  رابطاں  غا  نظام  ۴
ملزم  گرفتار  کيا  گيا  ہيں۔ 2غو  پردو  فاش  کيو  ہے  تے  اس  سلسلہ  مانہہ    
اکتوبر  توڑی  بالائی  علاقاں  مانہہ  ہلکی  برف  باری   10۔ محکمہ  موسميات  نے  اج  توں۵
ہون  غی  پيشن  گوئی  کی  ہے۔   تے  بارش   

******************* 
GOVT  MOBILE  TOWERS 

جموں  کشمير  حکومت  نے  دور  دراز  تے  کم  سہولت  آلا  علاقاں  مانہہ    موبائل  ٹاور   
لان  واسطے  زمين  فراہم  کرن  غی  منظوری  دتی  ہے۔اس  غو  مقصد  دور  دراز  تے   

سرحدی  ديہات مانہہ  تيز  رفتار  تے  بہتر  ٹيلی کميونيکيشن  سہولت  فراہم  کرنو  ہے۔اس   
منصوبہ  غے  تحت  يونيورسل  سروس  آبليگيشن  فنڈ  يعنی  يو  ايس  او  ايف  غے  تحت   

اڑُی،  ٹنگ  مرگ، کرناه،  کالاکوٹ  ، کرالپوره،  بسنت  گڑه،  کهوڑ،  لٹی  مروتی،  بانہال ،  
و  تے  قلعہ  درہال  مانہہ  بی  ايس  اين  ايل  غا  موبائل  ٹاور  لان   پوگل  پريستان، رامس 

واسطے  زمين  منظور  کی  گئی  ہے۔وزير  اعلی  عمر  عبدالله  نے  کہيو  کہ  اس  قدم  تيں  
دور  دراز  تے  سرحدی  علاقہ  غا  لوکاں  نانہہ  بہتر  تے  قابل  اعتماد  موبائل  رابطہ  تے   
ڈيجيٹل  سہولت  لبے  غی۔اس بارے  مزيد گل  کرتا  واں  وزير  اعلی  نے  اس  طرح    

 کہيو۔۔۔۔۔۔۔۔ 
******************* 

JUDICIAL  OFFICERS  RETIREMENT  AGE 
جموں  کشمير  حکومت  نے  يوٹی  مانہہ  تعينات  عدالتی  افسراں  غی  ريٹائرمنٹ  غی   

  31منظوری  دے  دتی  ہے، يوه  فيصلو   سال  کرن  غی   62سال  تيں  بدها  غے   60عمر
تيں  نافذ  العمل  وے  غو۔  يہ  سہولت  ان  عدالتی  افسراں  ور  وی  لاغو  وے    2026مارچ

يا  اس  تيں  بعد  ريٹائر  ہوا  ہيں،  تاہم  اس واسطے  ان  غی    2026مارچ  31،  جہيڑا 



رضامندی  تے  مقرره  شرائط نانہہ  پورو  کرنو  ضروری  وے  غو۔شرائط  غے  مطابق،  
سال  غی  عمر  تيں  بعد  ملازمت  جاری  رکهن  غو  فيصلو،  جموں  کشمير  تے  لداخ    60

ہائی  کورٹ  کرے  غو۔اس  دوران  متعلقہ  عدالتی  افسر  غی  صحت،  اہليت  ،  کارکردگی   
تے  خدمات  غی  ضرورت  غو  جائيزو  ليو  جے  غو۔   

***************** 
CENSUS 

جموں کشمير  تے  لداخ  غا  برف  تيں  ٹکا  تے  دور  دراز  علاقاں  مانہہ  خصوصی مردم   
شماری  مہم  کاميابی  تيں  مکمل  کرلی  گئی  ہے۔اس  مہم  غے  دوران پورا  لداخ  تے   

ضلاع  غا  برف تيں  متاثره  علاقہ  مانہہ  مردم  شماری  کی  گئی۔     16جموں  کشمير  غا 
اکتوبر  توڑی  دوباره  جانچ  غو  عمل  وی  کيو  گيو،  تانجے  اگر  کوئی  کہر   يا   5يکم  تيں

کوئی  شخص  مرد م  شماری  تيں  ره  گيو  وے  تاں  اسُ  نانہہ  شامل  کيو  جاسکے۔حفاظتی  
وجوہات  غی  بنا  ور  فوج  تے  نيم   فوجی  دستاں  گا  اہلکاراں  غی  معلومات  خصوصی   
زی  فارم  غے  ذريعے  جمع  کی  گئی  ہيں۔جموں  کشمير  غا  ميدانی   علاقاں  مانہہ   کاغ 

تيں  شروع  وے  غو۔اس  تيں  پہلاں  کہراں   2027مردم  شماری  غو  دورو  مرحلو  فروری 
تے  رہائشی  مکاناں  غی  فہرست  تيار  کرن  غو  کم  مکمل  کيو  جا چُکو  ہے۔جموں    

مانہہ  اج  ايک  پريس  کانفرنس  سنگ  خطاب  کرتا  واں  ،  جموں  کشمير  تے  لداخ  غی   
مردم  شماری  آپريشنز  غا  ڈائريکٹر  تے  چيف  پرنسپل  مردم  شماری  افسر  اميت  شرما   

 نے  اس  طرح  کہيو۔۔۔۔۔ 
****************** 

CBI  RAID  UDH 
همپور  مانہہ  اگ  تيں  بچائو  بارے   مرکزی  تفتيشی  بيورو  ،  سی  بی  آئی  نے  اج  اد

محکمہ  غا  دفتر  ور  چهاپو  ماريو  ،  ياه  کاروائی  مبينہ   رشوت  خوری  غا  ايک  معاملہ  
گا  سلسلہ  مانہہ  کی  گئی۔ذرائع  غے  مطابق  ،  سی  بی  آئی  ٹيم  نے  محکمہ  غا  ايک    

ہزار  روپيہ  غی  رشوت  قبول  کرن غا  الزام  مانہہ    50اہلکار   نانہہ  مبينہ  طور  ور
حراست  مانہہ  ليو  ہے۔ يہ  رشوت  کٹڑه  غا  ايک  ہوٹل  واسطے  اين  او  سی  يعنی  عدم   
اعتراض  سرٹيفکيٹ  جاری  کرن غا  سلسلہ  مانہہ  لين  غو  الزام  ہے۔ذرائع   غے  مطابق ،  

تيں  بچائو  بارے  منظوری  ،حاصل    مبينہ  طور  ور  يہ  رقم  ہوٹل  واسطے  ضروری  اک 
کرن غا  عمل  غے  دوران  لی  گئی  تهی۔پيش  ہے  اس  بارے  مارا  ضلع  نامہ  نگار  غی   
ياه  رپوٹ۔۔۔۔۔۔    

******************** 
PROG  ANN 

بجے،   12اکتوبر  نانہہ  تہاڑی  غا  ساڈا  7آکاشوانی   جموں  غو  علاقائی  خبراں  آلو  شعبو
منٹاں  ور  مبنی  ايک  خصوصی  مباحثہ  ور      30سنکلپ  ابهيان  ،  غا  سلسلہ  مانہہ   سيوا

پروگرام  نشر  کرے  غو۔  اس  خصوصی  نشريات  غو  موضوع،  دہشت  گردی  غو  خاتمو  
،  دہشت  گردی  غے  خلاف  صفر  برداشت   وے  گی۔  اس  خصوصی  نشريات  مانہہ    

سابق  ڈائريکٹر  جنرل  جموں  کشمير  پوليس  شيش  پال  ويد  ،    مہارا  مہمان  ويں  گا 
جہيڑو  پروگرام  گا  موضوع  ور  اپنی  قيمتی  رائے  تے  ماہرانہ  خيالات  سانجہ  کريں  غا  

۔  تے  پروگرام  غی  ميزبانی  کريں ، غی  ماری  انکر  شروتی  کهجوريہ۔    
*********************** 



CROSS  BORDER  SMUGGLING 
جموں  پوليس  نے  سرحد  پار  توں  منشيات  غی  تسکری  غا  نيٹ  ورک  مانہہ  ملوث  ہون 

افراد  نانہہ  گرفتار  کرغے  پاکستان  غی  حمايت  يافتہ  ڈرون  ،  تان  آلا    2غا  الزام  مانہہ 
ملزمين    2ملہ  مانہہ ماڈيول  غو  پردو  فاش  کيو  ہے  ۔ ارنيا  پوليس  نے  ڈرون  ٹان  گا  معا

جن  غو  نانہہ  راہلُ  تے  اجے  ہے  نانہہ  گرفتار  کيو  ہے  تے  ان  گا  قبضہ  توں  ايک   
سو  گرام  فيم  بين  العقوامی  سرحد    5سو  گرام  ہيروين  تے 5زنده رونڈ  4ميگزين 2پستول  

  2غے  نيڑے  واقع  ايک  گراں  توں  برآمد  کی  ہے۔  ملزماں  نے  ڈرون  توں  ٹان  آلی 
کهيپ  وی  حاصل  کی  تے  انُ  گا  پاکستان  مانہہ  مقيم  افراد  سنگ  تعلقات تها۔  پوليس   
سٹيشن  ارنيہ  مانہہ  منشيات  غی  روک  تهام  بارے  بنايا  واں  قانون  تے  آرمز  ايکٹ   

 غے  تحت  ايک  ايف  آئی  آر  درج  کر لی  گئی  ہے۔
****************** 

SHOPS  SEALED  JMU 
  5جموں  ميونسپل  کارپوريشن  نے  جمونشہر  غا  پريڈ،  موتی  بازار  مانہہ  علاقہ  مانہہ 

دُکاناں  نانہہ  اپنی  ہی  دُکاناں  غے  باہر سامان  تے  عارضی  سٹال  لان توں متعلق  تے   
مبينہ   خلاف  ورزياں  کرن  گا  سلسلہ  مانہہ  سيل  کردتو  گيو  ہے۔  سرکاری  معلومات   

غے  مطابق  دُکان  داراں نانہہ  قبل  ازيں  جے  ايم  سی  غی  طرفوں يوه  کيو  گيو  تهو  کہ  
وے  اپنی  دُکاناں  غے  باہر  سامان  غی  نمائش  تے  سٹال  لاغے  عوامی  جگہ  ور  قبضو   
دُکاناں  نانہہ  سيل   5انُ  نہ  کريں  ۔تاہم  مسلسل  خلاف  ورزياں  غے  بعد  شہری  اداره  نے 
کردتو  ہے  تے  انُ  نانہہ  نوٹس  وی  دتو  ہے۔  قابل  ذکر  ہے  جے  يہ  کاروائی  آن  آلا    

تہواراں  غا  سيزن  توں پہلاں  کی  گئی  ہے  جد بازاراں  مانہہ  تيزی  تے  پيڑ  پاڑ  ديکهن 
غی  توقع  کی  جارئی  ہے۔اس  بارے  مزيد   مارا  ضلع  نمائنده  غی  ياه  رپوٹ۔۔۔۔۔۔۔۔۔۔۔    

******************* 
MLA  BANIHAL  ROADS 

بانہال  گا  ايم  ايل  اے  سجاد  شاہين  نے  بانہال  حلقہ  غا  چملواس  نيل  علاقہ  مانہہ  دو   
سڑک  منصوباں  غی  سنگ  بُنياد  رکهی  تے  مقامی  لوکاں نانہہ  ہنگامی  طبی سہولت   

ن  واسطے  نيل  واسطے  ايک  ايمبولينش  دين  گو  وی  اعلان  کيو۔ان  دواں   فراہم  کر
سڑک  منصوباں  مانہہ  کراچی ہال  تابيلا  سڑک  تے سينی گام  کاون  سول  سڑک  شامل   

لکه  روپيہ  خرچ  ويں  گا۔  ان    61کروڑ  4ہيں۔ان  منصوباں  مانہہ  مجموعی  طور  ور 
سڑکاں  غی  تعمير  تيں  لوکاں  نانہہ  محفوظ  تے  بہتر  آمدرفت  غی  سہولت  لبے  غی۔اس  

تيں  علاوه  بازاراں،  تعليمی  اداراں  تے  طبی  مراکز  توڑی  رسائی  بہتر  وے  غی  تے    
زرعی ۔و۔ديگر  مقامی  پيداوار  نانہہ  ايک  جگہ  تيں  دوجی  جگہ  پُجان  مانہہ  وی  آسانی   

جانکاری  ديتا  واں  ايم  ايل  اے  بانہال  سجاد  شاہين  نے  اس    وے  غی۔  اس بارے  مزيد 
 طرح  کہيو۔۔۔۔۔۔۔۔ 

******************* 
WEATHER 

اکتوبر  غے  بشکار  ہلکی  بارش  تے  اچُيرا  علاقاں    10محکمہ  موسميات  نے   اج  توں
مانہہ  ہلکی  برف  باری  تے  چند  ايک  مقامات  ور  گرج  چمک  غے  سنگ  عام  طور   

اکتوبر  توڑی  موسم  جزوی  طور  ور  آبرآلود  رہن   15توں  11ور  موسم  آبرآلود  ره  غو  ۔ 



غی  توقع  ہے ۔اس  بارے  مزيد  جانکاری  ديتا  واں  ماہر موسميات  ، پروين کمار  نے  اس   
طرح  کہيو۔۔۔۔۔۔    

***************** 
VOLLEY  BALL  TOURNEY  SAMBA 

نتظاميہ  سامبہ  نے  گورنمنٹ  ہائر  سکينڈری  سکول  وجے  پور  مانہہ  نشا مُکت   ضلع  ا
غو    2026بهارت  ابهيان  غے  تحت  بين  البلاک  ضلع  سطح  گو  والی  بال  ٹورنامنٹ 

انعقاد  کيو۔ٹور  نامنٹ  مانہہ  نوجوان  کهلاڑياں  غی  پرُ  جوش  شرکت  ديکهن  واسطے   
لبی۔  اس  دوران  نوجواناں  نے  کهيڈ  ،  ٹيم  ورک  تے  نظم۔و۔ضبط  گا  جزبہ  نانہہ  پروان  

چڑهان  غو  مشاہدو  کيو۔  فائنل  ميچ  تے  پيشکيش  غی  تقريب  مانہہ  ضلع  ترقياتی    
کمشنر  سامبہ  آيوشی  سودن  نے  شرکت کی  جنہاں  نے  نوجواناں  نانہہ  کهيڈاں  غے   

ی  غو  مظاہرو  کرن  تے  منشيات   تيں  دور  رہن  غی  ترغيب   ذريعے  بہترين  کارکردگ
ہزار  روپيہ غو  نقد  انعام  دتو  گيو  جد  کہ  رنر   50دتی۔  جيت  حاصل  کرن  آلی  ٹيم  نانہہ 

ہزار  روپيہ  انعامی  رقم  دتی   10ہزار  تے 25اپ  تے  تيجا  نمبر  ور  آن  آلی  ٹيماں  نانہہ 
گئی۔    


